
Ciorclán 0074/2024 
 

Chuig: Údaráis Bhainistíochta na mBunscoileanna, na Meánscoileanna, na 
bPobalscoileanna agus na Scoileanna Cuimsitheacha Aitheanta 

agus Príomhfheidhmeannaigh na mBord Oideachais agus Oiliúna  
 

Athbhreithniú ar Thuarastail Cúntóirí Riachtanas Speisialta faoin 
gComhaontú Seirbhísí Poiblí 2024-2026 

 
Cur i bhfeidhm na gcoigeartuithe pá le héifeacht ón 1 Deireadh Fómhair 2024 

 
Réamhrá 
   
1. Is mian leis an Aire Oideachais údaráis bhainistíochta agus Cúntóirí Riachtanas 

Speisialta a chur ar an eolas faoi na rátaí athbhreithnithe tuarastail agus liúntas de chuid 
ball foirne áirithe dá bhforáiltear sa chomhaontú dar teideal Comhaontú Seirbhísí Poiblí 
2024-2026. 

 
2. Leagtar amach sa chiorclán seo na méaduithe atá dlite ón 1 Deireadh Fómhair 2024 

mar a fhoráiltear dóibh faoin gComhaontú.  
 
Méaduithe tuarastail atá le cur chun feidhme faoin gcomhaontú dar teideal 
Comhaontú Seirbhísí Poiblí 2024-2026 

 
3. De réir Chuid 3.1 den chomhaontú dar teideal Comhaontú Seirbhísí Poiblí 2024-2026, 

méadófar tuarastail bhliantúla lánaimseartha ar an mbunscála faoi 1% (nó €500, cibé 
acu is mó) le héifeacht ón 1 Deireadh Fómhair 2024. 
 

4. Tá na scálaí tuarastail athbhreithnithe do na baill foirne lena mbaineann leagtha amach 
in Aguisín 1.  
 

5. Tá na rátaí ócáideacha in aghaidh na huaire do chúntóirí riachtanas speisialta 
ceangailte in Aguisín 2. 
 

6. Le héifeacht ón 1 Deireadh Fómhair 2024, glacfaidh téarmaí an Chiorcláin seo áit gach 
scála tuarastail is iníoctha le Cúntóirí Riachtanas Speisialta. 
 

7. Déileáfar le ró-íocaíochtaí i gcomhréir leis na nósanna imeachta atá leagtha amach i 
gCiorcláin 0084/2015 nó 0032/2016 do bhaill foirne atá fostaithe ag BOOanna. 

 
Méaduithe pinsin 

 
8. Comhaontaíodh prionsabal na paireachta pá i méaduithe pinsin do scéimeanna1 a bhí 

ann cheana suas go dtí 30 Meitheamh 2026 ar aon dul leis an gcomhaontú leasaithe a 

 
1 Scéimeanna Pinsin na Seirbhíse Poiblí a bhí ann cheana, mar a shainítear in Acht na bPinsean Seirbhíse Poiblí (Scéim 
Aonair agus Forálacha Eile), 2012 

rinneadh faoin gcomhaontú dar teideal ‘Comhaontú Seirbhísí Poiblí 2024-2026’. Ba 
cheart méaduithe a chur ar aghaidh chuig pinsin de réir an bheartais sin  
 

9. Déantar pinsin na Scéime Pinsean Seirbhíse Poiblí Aonair (‘Scéim Aonair’) a uasrátáil 
ar aon dul leis an Treoir-Uimhir Praghsanna do Thomhaltóirí faoi réir treorach ar leith ón 
Roinn Caiteachais Phoiblí Sheachadadh PFN agus Athchóirithe. Dá bhrí sin, maidir le 
Scéime Pinsin Aonair atá á n-íoc i leith iarsheirbhísigh phoiblí a d’fhóin ag gráid a bhfuil 
feidhm ag an gCiorclán seo maidir leo, ní choigeartófar iad trí thagairt do na 
hathbhreithnithe ar an mbunphá atá leagtha amach de réir an chiorcláin seo. 

 
Leasuithe pinsin le haghaidh scéimeanna seirbhíse pinsin poiblí a bhí ann 
cheana  
 
10. Déanfar pinsin na ndaoine sin ar baill iad de scéim pinsean seirbhíse poiblí a bhí ann 

cheana (Scéim Neamh-Aonair) atá in íocaíocht ón 1 Deireadh Fómhair 2024 maidir le 
hiar-Sheirbhísigh Phoiblí a bhí ag feidhmiú sna gráid lena mbaineann an ciorclán seo, a 
choigeartú de réir mar is cuí ar an ngnáthbhealach, trí thagairt a dhéanamh do na 
hathbhreithnithe ar bhunphá atá leagtha amach de réir an chiorcláin seo. Féadfaidh 
Ranna/Oifigí a dheonaíonn pinsin agus cnapshuimeanna faoi údarás tarmligthe, faoi réir 
aon chomhairliúcháin is gá roimh ré leis an Roinn seo, íocaíochtaí pinsin a athbhreithniú 
go docht de réir an chiorcláin seo.  

 
11. Ba cheart cnapshuimeanna na n-oifigeach sna gráid lena mbaineann an Ciorclán seo a 

chuaigh ar scor an 1 Deireadh Fómhair 2024 nó ina dhiaidh sin a athbhreithniú freisin 
faoi threoir na n-athbhreithnithe ar an mbunphá atá leagtha amach sa chiorclán seo mar 
is cuí. Ba cheart asbhaintí ó chnapshuimeanna i leith ranníocaíochtaí 
neamhthréimhsiúla (amhail iad siúd faoi Scéimeanna Pinsin do Chéilí agus Leanaí) a 
choigeartú sna cásanna seo freisin. Níor cheart cnapshuim na n-oifigeach sna gráid 
lena mbaineann an Ciorclán seo a chuaigh ar scor roimh an 1 Deireadh Fómhair 2024 a 
choigeartú.  
 

12.  Ní mór pinsin d’oifigigh a chuaigh ar scor tar éis 1 Deireadh Fómhair 2024 a ndearnadh 
meastóireacht orthu le haghaidh an Teorainn Sochar Pinsin2 faoi Alt 52 den Acht um 
Pinsin na Seirbhíse Poiblí (Scéim Aonair agus Forálacha Eile), 2012, a athmheas i 
gcomhthéacs na méaduithe atá leagtha amach sa chiorclán seo.  
 

13. Ní mór pinsin d’oifigigh atá athfhostaithe sa tseirbhís phoiblí faoi láthair agus a 
ndearnadh a bpinsean a mheas le haghaidh Laghdú Pinsin3 faoi Alt 52 den Acht um 
Pinsin na Seirbhíse Poiblí (Scéim Aonair agus Forálacha Eile), 2012, a athmheas i 
gcomhthéacs na méaduithe atá leagtha amach sa chiorclán seo. Féadfaidh pinsinéir, 
nach raibh faoi réir lacáiste roimhe seo, a bheith faoi réir lacáiste anois mar thoradh ar 
na méaduithe. Leasuithe Pinsin don Scéim Pinsin Seirbhíse Poiblí Aonair.  

 
 

Leasuithe pinsin le haghaidh an Scéim Pinsin Seirbhíse Poiblí Aonair 
 
14. Maidir le pinsinéirí na Scéime Aonair a bhí ag obair mar sheirbhísigh phoiblí (i ngráid 

lena mbaineann an imlitir seo) ar 1 Deireadh Fómhair 2024 agus a chuaigh ar scor ina 
dhiaidh sin sa tréimhse ón 1 Deireadh Fómhair 2024 go dtí cibé dáta a dtiocfaidh an 

 
2 Ciorclán 13/2020 Treoir maidir le Cur i bhfeidhm na Teorann Sochar Pinsean faoi alt 52(6) agus (7) d’Acht Pinsin na 
Seirbhíse Poiblí (Scéim Aonair agus Forálacha Eile), 2012  
3 Ciorclán 24/2022 Treoir maidir le Laghdú ar Phinsin Ghairme na Seirbhíse Poiblí a chur i bhfeidhm 

coigeartú pá seo i bhfeidhm, déanfar a méideanna fabhraithe agus asbhaintí 
ranníocaíochta dlite a ríomh athuair. Déanfar cnapshuim agus pinsin a íoctar a 
choigeartú ansin, de réir mar is cuí.  
 
Ba cheart do na hÚdaráis Ábhartha an ríomh thuasluaite a dhéanamh freisin do na 
haicmí seo a leanas:  

• Luathscoir Costas Neodrach (LSCN)  

• Scor de bharr Drochshláinte (Aisce Gearrsheirbhíse san áireamh)  

• Orduithe Coigeartaithe Pinsin (OCPanna)  

• Bás le linn Seirbhíse (Céile/ Páirtí / Leanbh Incháilithe)  

• Aisce Báis 

• Aon chásanna ábhartha eile  
 

D’fhéadfadh go mbeadh gá Ráitis Sochair Scoir Deiridh agus Ráitis Fágála do bhaill 
na Scéime Aonair sna gráid lena mbaineann an imlitir seo, a bhí ag obair mar 
sheirbhísigh phoiblí ar dhátaí athbhreithnithe an bhunphá agus a d’éirigh as nó a 
d’fhág a nÚdarás Ábhartha faoi seach ina dhiaidh sin, a choigeartú de réir mar is cuí.  
 
Tabhair faoi deara, mar a luadh cheana, nár cheart cnapshuim ná pinsin oifigeach sna 
gráid lena mbaineann an ciorclán seo a chuaigh ar scor roimh an 1 Deireadh Fómhair 
2024 a choigeartú.  

 

Scaipeadh agus ceisteanna 
 
15. Déan cinnte de le do thoil go gcuirtear cóipeanna den chiorclán seo ar fáil do na 

comhaltaí uile den Bhord Bainistíochta/de na Boird Oideachais agus Oiliúna agus go 
gcuirtear ar a bhfuil ann faoi bhráid na gCúntóirí Riachtanas Speisialta atá fostaithe 
agat, iad siúd atá ar saoire neamhláithreachta san áireamh.  
 

16. Is féidir rochtain a dhéanamh ar an gCiorclán seo ar shuíomh gréasáin na Roinne faoi 
https://www.gov.ie/ga/ciorclain/   

 
17. Ba cheart ceisteanna maidir leis an gCiorclán seo a sheoladh trí ríomhphost chuig 

ESR@education.gov.ie 
 

18. Ba cheart fiosruithe párolla aonair a chur ar aghaidh mar seo a leanas: 

• Cúntóirí Riachtanas Speisialta Bunscoile & Iar-bhunscoile: 
https://dessurveys.education.gov.ie/surveys/payroll-query-form  
  

• Cúntóirí Riachtanas Speisialta Iar-bhunscoile atá fostaithe ag Boird Oideachais 
agus Oiliúna: an Rannóg ábhartha Acmhainní Daonna 

 
 
Mark Bohan                             Sinéad Keenaghan             Micheál Lenihan 
Príomhoifigeach                      Príomhoifigeach                  Príomhoifigeach 
Caidreamh Foirne                   Rannóg Párolla                    ESBS Seirbhísí Comhroinnte 
Seachtrach              An Roinn Oideachais           Párolla BOO 
 
 
30 Meán Fómhair 2024 
 
 

https://www.gov.ie/ga/ciorclain/
mailto:ESR@education.gov.ie
https://dessurveys.education.gov.ie/surveys/payroll-query-form

Aguisín 1 
 
Cúntóirí Riachtanas Speisialtai 
 

Cúntóir Riachtanas Speisialta 
(Cúram Leanaí)  

Rátaí ón 
01/10/2024 

Rátaí d’Iontrálaithe 
Nua ón 01/10/2024 

 
€31,682 €29,545 

 
€32,540 €31,260 

 
€33,790 €31,682 

 
€35,044 €32,540 

 
€36,300 €33,790 

 
€37,210 €35,044 

 
€38,243 €36,300 

 
€39,439 €37,210 

 
€40,288 €38,243 

 
€41,475 €39,439 

 
€42,668 €40,288 

 
€44,915 €41,475 

 
  €42,668 

 
  €44,915 

Incrimint Fadseirbhíse* €47,677 €47,677 
* Tar éis seirbhíse sásúla 3 bliana ag an uasmhéid 

Aguisín 2 
  
 
RÁTAÍ PÁ IN AGHAIDH NA hUAIRE DO CHÚNTÓIRÍ RIACHTANAS SPEISIALTA 
ÓCÁIDEACHAii 
 
 

Stádas Cúntóra Riachtanas Speisialta Ionaid 

Ráta 
leanúnach 

ón 
01/10/2024 

Ráta Saoire 
Bliantúil 

Reachtúil ón 
01/10/2024 

Cúntóirí Riachtanas Speisialta a ceapadh ar nó 
roimh an 31 Nollaig 2010 

€17.46 €1.52 

Cúntóirí Riachtanas Speisialta a ceapadh ar nó 
tar éis an 1 Eanáir 2011 

€16.28 €1.42 

Is é seo luach na Saoire Bliantúla Reachtúla a carnadh in aghaidh na huaire a oibríodh 

 
 

 
 

i Cód Párolla SNA01 & SNA02 
ii Cód Párolla SNA03 & SNA04 


